
Гуырдзыстоны органон закъон 
Хъæууон-хæдзарадон нысаниуæджы зæххы исбонады тыххæй  
Ацы закъон Гуырдзыстоны территорийыл уæвæг зæхх нымайы паддзахады национ хъæздыг​дзина​дыл, кæцыйæн ис сæрмагонд политикон, социалон, экономикон, экологион æмæ культурон нысан​иуæг паддзахадон хæстæ æххæст кæнынæн æмæ адæймаджы сæйраг барты реализацийæн, нысан кæны хъæууон-хæдзарадон зæххытæй рационалон пайда кæныны принциптæ, куыд сæрмагонд нысаниуæджы æнæфæцудгæ ресурс, æмæ хъæууон-хæдзарадон зæххыты хицæндзинад æвæры паддзахадон æмæ сæрмагонд зæххытимæ гæсгæ интерестæ, ахъаз кæны паддзахадон политикæйы æххæст кæнынæн æнæфæцудгæ зæххы хицауиуæгад, национ æдасдзинад хъахъхъæ​нын æмæ бынæттон экономикæйы рæзт.

Сæр I
Иумæйаг уагæвæрдтæ 
Статья 1. Закъоны регулирады сферæ 
Ацы закъоны архайд хæлиу кæны Гуырдзыстоны территорийыл уæвæг хъæууон-хæдзарадон ныса​ни​уæджы зæххытыл. Ацы закъон бæстон кæны хъæууон-хæдзарадон нысаниуæджы зæххы хайы исбонадимæ баст æмахастытæ.

Статья 2. Хъæууон-хæдзарадон нысаниуæджы зæххы хайы исбонады барадон бындуртæ  
Хъæууон-хæдзарадон нысаниуæджы зæххы хайы исбонады барадон бындуртæ сты: Гуырдзыс​то​ны Конституци, Гуырдзыстоны æхсæнадæмон бадзырдтæ, ацы закъон æмæ Гуырдзыстоны æндæр барадон акттæ.

Статья 3. Терминты æмбарынад  
Ацы закъоны нысæнттæн ам цы терминтæй пайдагонд цæуы, уыдонæн ис ахæм нысаниуæг:

а) хъæууон-хæдзарадон нысаниуæджы зæхх – хизæнуаты, хосгæрдæны, хуымзæххы (уыцы нымæ​цы, бирæазон талатæй ахст зæххытæ) кæнæ хæдзарон категорийы зæхх, кæцы пайдагонд цæуы кæнынц кæнæ кæцыйы пайда кæнæн дæр гæнæн ис хъæууон-хæдзарадон нысаниуæгæй, ууыл уæвæг бæстыхæйттæ кæнæ æнæ уыдон;

б) Гуырдзыстоны æмбæстаг – Гуырдзыстоны æмбæстаг, уыцы нымæцы, Гуырдзыстоны уыцы æм​бæстаг, кæцы Гуырдзыстоны закъондæттынадæй сфидаргонд фæткæй æмрæстæджы у фæсарæ​йнаг бæстæйы æмбæстаг;

в) фæсарæйнаг – физикон гоймаг, кæцы нæу Гуырдзыстоны æмбæстаг, Гуырдзыстоны статусы уæ​вæг æмбæстагдзинады нæ уæвæг гоймаг;  
г) доминант партнер – Гуырдзыстоны регистрацигонд сæрмагонд барады юридикон гоймаджы пар​тнер кæнæ партнерты къорд, кæцыйæн ис хайы/акцийы/пайы 50 процентæй фылдæр кæнæ/та кæцы æвдисы партнерты (солидарон бæрндзинады æхсæнады партнерты кæнæ командитон æхсæ​нады комплементары цауы) кæнæ бындурæвæрæгты/уæнгты (æнæамалиуæгон (æнæкоммер​цион) юридикон гоймаджы цауы) фылдæр хайы æмæ æмрæстæджы йын ис практикон гæнæнтæ, скъуыд​дзаггæнæг æндæвдад расайа юридикон гоймаджы  хъæууон-хæдзарадон нысаниуæджы зæххимæ баст уынаффæйыл;   
д) инвестицион пълан – документаци, кæцы æвдисы хъæууон-хæдзарадон нысаниуæджы зæххы хайы пайда кæныны, кæцы ифтонг кæны хъæууон-хæдзарадон продукцийы кæнæ/та æндæр про​дук​ци​йы рауадзыны, инновацион архайды æрфидар кæныны, туристон инфраструктурæйы арæз​ты, æхсæнадæмон, паддзахадон кæнæ/та бынæттон нысаниуæджы проектты реализацийы нысанæй инвестицийы æххæст кæныны, кæцы ахъаз уыдзæн паддзахады социалон-экономикон рæзтæн, наци​он æдасдзинад хъахъхъæнынæн, ног куысты бынæттæ саразынæн.

Сæр II
Хъæууон-хæдзарадон нысаниуæджы зæххы исбонады бар  
Статья 4. Хъæууон-хæдзарадон нысаниуæджы зæххы исбонад  
1. Хъæууон-хæдзарадон нысаниуæджы зæхх гæнæн ис уа:

а) Гуырдзыстоны паддзахады, Гуырдзыстоны автономон республикæйы, Гуырдзыстоны муници​пали​теты исбонады;

б) Гуырдзыстоны æхсæнадон барады юридикон гоймаджы исбонады – Гуырдзыстоны закъондæт​тынадæй нысангонд цауы;

в) Гуырдзыстоны æмбæстагы исбонады;

г) Гуырдзыстоны регистрацигонд сæрмагонд барады юридикон гоймаджы исбонады, кæцыйы доми​нант партнер у ацы пункты «а»–«в» дæлпунктæй нысангонд субъект;

д) уыцы организацион сконды исбонады, кæцы нæу юридикон гоймаг, кæд æмæ ацы пункты «а»–«г» дæлпункттæй нысангонд субъекттæ сты уый уæнгты фылдæр хай æмæ сын æмрæстæджы ис практикон гæнæнтæ, скъуыддзаггæнæг æндæвдад æрцæуын кæной ацы организацион сконды хъæу​уон-​хæдзарадон  нысаниуæджы зæххимæ баст уынаффæйыл.  
2. Ацы закъонæй сфидаргонд арæнæвæрдтæм гæсгæ, хъæууон-хæдзарадон нысаниуæджы зæхх гæ​нæн ис уа:

а) фæсарæйнаг гоймаджы исбонады, кæд уый ацы зæхх бындарадæй райста;

б) Гуырдзыстоны регистрацигонд уыцы сæрмагонд барады юридикон гоймаджы исбонады, кæцы​йы доминант партнер у фæсарæйнаг кæнæ/та фæсарæнты регистрацигонд юридикон гоймаг кæнæ кæцыйы доминант партнер нæй гæнæн сбæлвырд кæнын ацы статьяйы фыццаг пункты «г» дæл​пун​ктмæ гæсгæ, − Гуырдзыстоны хицауады уынаффæйæ инвестицион пъланы бындурыл.

3. Ацы закъонæй сфидаргонд арæнæвæрдтæ нæ хауынц Гуырдзыстоны хицауады уынаффæйæ нысангонд æхсæнадæмон финансон институтмæ кæнæ Гуырдзыстоны закъондæттынадæй бæрæг​гонд финансон институтмæ кæцыйы доминант партнер у фæсарæйнаг кæнæ/та фæсарæнты регис​трацигонд юридикон гоймаг кæнæ кæцыйы доминант партнер нæй гæнæн сбæлвырд кæнын ацы статьяйы фыццаг пункты «г» дæлпунктмæ гæсгæ, кæд æмæ исбонады бар хъæууон-хæдзарадон нысаниуæджы зæххы хайыл фæзындзæн æхсæнадæмон финансон институты кæнæ финансон институты рдыгæй Гуырдзыстоны закъондæттынадæй барлæвæрд архайдтыты реализацийы фæлгæтты (уыцы нымæцы, ифтонгады дзаумайы кредиторы рдыгæй балхæды цауы).

4. Хъæууон-хæдзарадон нысаниуæджы зæххы хайыл Гуырдзыстоны регистрацигонд уыцы сæр​ма​гонд барады юридикон гоймаджы исбонад, кæцыйы партнер у Гуырдзыстоны регистрацигонд сæрмагонд барады юридикон гоймаг, бæрæггонд цæуы партнер юридикон гоймаджы доминант партнермæ гæсгæ, ацы статьяйы фыццаг æмæ 2-аг пункттæй сфидаргонд фæтктæм гæсгæйæ. Ацы фæтк хæлиу кæны алы дарддæр партнер юридикон гоймагыл.

Статья 5. Хъæууон-хæдзарадон нысаниуæджы зæххы хайы дæттыны хæс  
1. Гуырдзыстоны регистрацигонд сæрмагонд барадон юридикон гоймаг, кæцыйы доминант парт​нер у фæсарæйнаг кæнæ фæсарæнты регистрацигонд юридикон гоймаг, кæнæ йæ доминантæн нæй гæнæн сбæрæг кæнын ацы закъоны 4-æм статьяйы фыццаг пункты «г» дæлпунктмæ гæсгæ, инве​стицион пъланы нысангонд хæсы нæ сæххæст кæныны цауы, барлæвæрд органы рдыгæй уынаф​фæйы райстæй 1 азы æмгъуыдмæ хъуамæ сифтонг кæна зæххы хайы раттын.  
2. Гуырдзыстоны паддзахады, Гуырдзыстоны автономон республикæйы, Гуырдзыстоны муници​палитеты исбонады хъæууон-хæдзарадон нысаниуæджы зæххы хайы приватизацийы рæстæджы, кæд фарс у Гуырдзыстоны регистрацигонд сæрмагонд барады юридикон гоймаг, кæцыйы доминант партнер у фæсарæйнаг кæнæ/та фæсарæнты регистрацигонд юридикон гоймаг, кæнæ та йæ доминантон партнер нæй гæнæн сбæрæг кæнын ацы закъоны 4-æм статьяйы фыццаг пункты «г» дæлпунктмæ гæсгæ, приватизацийы уавæртæ хъуамæ æххæст кæной инвестицион пъланæн нысангонд домæнтæ, фæлæ хæс нæ сæххæсты цауы, пайдагонд цæуы Гуырдзыстоны æмбæлон закъондæттынадæй сфидаргонд фæтктæ.
3. Хæсджын гоймаджы рдыгæй хъæууон-хæдзарадон нысаниуæджы зæххы фадыг нæ раттыны ца​уы ацы зæххы фадыг Гуырдзыстоны закъондæттынадæй сфидаргонд фæткмæ гæсгæ ахизы паддза​хадон исбонадмæ.

Статья 6. Хъæууон-хæдзарадон нысаниуæджы зæххы хайы ифтонгады фæрæзæй пайда кæнын  
1. Хъæууон-хæдзарадон нысаниуæджы зæххы хайы ифтонггæнæн фæрæзæй пайда кæныныл хæлиу кæны Гуырдзыстоны закъондæттынады банысангонд домæнтæ, кæд ацы закъонæй æндæр ни​цы нысангонд у.

2. Æнæруадзгæ у хъæууон-хæдзарадон нысаниуæджы зæххы хайы исбонадмæ ахизыны уавæрæй уый ифтонггæнæн фæрæзæй спайда кæнын фæсарæйнаг, фæсарæнты регистрацигонд юридикон гоймаг кæнæ/та Гуырдзыстоны регистрацигонд уыцы сæрмагонд барады юридикон гоймаг, кæнæ кæцыйы доминант партнер ацы закъоны 4-æм статьяйы фыццаг пункты «г» дæлпунктмæ гæсгæ нæй гæнæн сбæрæг кæнын.   

3. Æнæруадзгæ у раттын домæн кæнæ бар, кæцы æвдисы хъæууон-хæдзарадон нысаниуæджы зæххы исбонады бары равзæрд фæсарæйнаг гоймаджы пайдайæн, фæсарæнты регистрацигонд юри​ди​кон гоймаг кæнæ/та Гуырдзыстоны регистрацигонд сæрмагонд барады юридикон гоймаг, кæцыйы доминант партнер у фæсарæйнаг кæнæ/та юридикон гоймаг, кæцы регистрацигонд у фæсарæнты кæнæ кæцыйы доминант партнердзинад нæй гæнæн сбæрæг кæнын ацы закъоны 4-æм статьяйы фыццаг пункты «г» дæлпунктмæ гæсгæ.
4. Ацы статьяйæ сфидаргонд тобæдзинæдтæ нæ хауынц ацы закъоны 4-æм статьяйы 3-аг пункты нысангонд субъекттæм, Гуырдзыстоны закъондæттынадæй барлæвæрд архайдты куы æххæст кæной, уæд.

Статья 7. Гуырдзыстоны регистриргонд хисæрмагонд барады юридикон гоймаджы партнеры ивынад  
1. Æнæруадзгæ у ацы закъоны 4-æм статьяйы фыццаг пункты «г» дæлпунктæй нысангонд уыцы хисæрмагонд барады юридикон гоймаг, кæцыйы исбонады ис хъæууон-хæдзарадон нысаниуæджы зæххы хай, партнеры ахæм ивынад, кæцыйы фæстиуæгæн дæр доминант партнер свæййы фæса​рæйнаг, фæсарæнты регистрацигонд юридикон гоймаг кæнæ/та Гуырдзыстоны регистраци​гонд сæрмагонд барады юридикон гоймаг, кæцыйы доминант партнер у фæсарæйнаг/фæсарæнты регистрацигонд юридикон гоймаг кæнæ кæцыйы доминант партнер нæй гæнæн сбæрæг кæнын ацы закъоны 4-æм статьяйы фыццаг пункты «г» дæлпунктмæ гæсгæ.  
2. Кæд ацы закъоны 4-æм статьяйы фыццаг пункты «г» дæлпункты нысангонд уыцы сæрмагонд барады юридикон гоймаджы, кæцыйы исбонады ис хъæууон-хæдзарадон нысаниуæджы зæххы фадыг, хай/акци/пай ифтонггæнæны фæрæзæй пайдагонд цæуы уыцы бæрцæй, цæмæй хæс нææххæст кæныны фæстиуæгæн гираойы дзаума гираойы дæттæг исбонадмæ  ахизыны цауы доми​нант партнер суыдзæн фæсарæйнаг, фæсарæнты регистрацигонд юридикон гоймаг кæнæ/та Гуырдзыстоны регистрацигонд сæрмагонд барады юридикон гоймаг, кæцыйы доминант партнер у фæсарæйнаг/фæсарæнты регистрацигонд юридикон гоймаг кæнæ кæцыйы доминант партнер нæй гæнæн сбæрæг кæнын ацы закъоны 4-æм статьяйы фыццаг пункты «г» дæлпунктмæ гæсгæ, æнæруадзгæ у гираойы дзаума кредиторы исбонадмæ ахизыны уавæрæй гираойы бары спайда кæнын.  
3. Ацы закъоны 4-æм статьяйы фыццаг пункты «г» дæлпункты нысангонд уыцы сæрмагонд барады юридикон гоймаг, кæцыйы исбонады ис хъæууон-хæдзарадон нысаниуæджы зæххы хай, партнеры ахæм ивынад, кæцыйы фæстиуæгæн дæр доминант партнер свæййы фæсарæйнаг, фæсарæнты регистрацигонд юридикон гоймаг кæнæ/та Гуырдзыстоны регистрацигонд сæрмагонд барады юридикон гоймаг, кæцыйы доминант партнер у фæсарæйнаг/фæсарæнты регистрацигонд юридикон гоймаг кæнæ кæцыйы доминантон партнерæн нæй гæнæн сбæлвырд кæнын ацы закъоны 4-æм статьяйы фыццаг пункты «г» дæлпунктмæ гæсгæ, уагъд цæуы инвестицион пъланы бындурыл Гуырдзыстоны хицауады уынаффæйæ.
4. Ацы закъоны 4-æм статьяйы 2-аг пункты «б» дæлпунктæй нысангонд уыцы сæрмагонд барады юридикон гоймаджы, кæцыйæн хъæууон-хæдзарадон нысаниуæджы зæххы хайыл исбонад инвес​тицион пъланы бындурыл ис райст, партнеры ивынад  уæлæмхас бадзырд нæ домы, кæд инвес​тицион пъланæй æндæр исты нысангонд нæу.

5. Ацы статьяйы фыццаг æмæ 2-аг пункттæй нысангонд тобæдзинæдтæ нæ хауынц ацы закъоны 4-æм статьяйы 3-аг пункты нысангонд субъекттæм, афтæ-ма фæсарæйнаг гоймагæн бындарадæй райсты бары цаумæ дæр.

Статья 8. Хъæууон-хæдзарадон нысаниуæджы зæххыл Гуырдзыстоны паддзахады, Гуырдзыстоны автономон республикæйы æмæ Гуырдзыстоны муниципалитеты исбонад  
1. Хъæууон-хæдзарадон нысаниуæджы зæххыл Гуырдзыстоны паддзахады, Гуырдзыстоны автон​о​м​он республикæйы æмæ Гуырдзыстоны муниципалитеты исбонад бæрæггонд цæуы Гуырдзыс​то​ны Конституцийæ, ацы закъонæй æмæ Гуырдзыстоны æндæр закъондæттæн æмæ закъоныдæлбар нормативон акттæй.
2. Хъæууон-хæдзарадон нысаниуæджы зæххытæ, кæцытæ сты паддзахадон исбонады, кæцытæ не сты приватизацийы дæлбар, бæрæггонд цæуынц Гуырдзыстоны закъондæттынадæй.

3. Гуырдзыстоны зæххы базарады регуляцийы, зæххы пайдайы æмæ хъахъхъæды мадзæлттæ фин​анс кæныны, æмæ зæххы гъæд фæбæрзонддæр кæныны тыххæй арæзт æрцæудзæн Гуырдзыстоны бынæттон зæххы фонд, кæцыйы финансирдзинады равзæрæн уыдзæн Гуырдзыстоны паддзахадон бюджет. Гуырдзыстоны бынæттон зæххы фонды фæрцы, паддзахадæн ис бар, Гуырдзыстоны закъондæттынадæй снысангонд процедурæмæ гæсгæ æмæ нысангонд цауты уæлбарджынæй хъæууон-хæдзарадон нысаниуæджы зæххыты балхæнын.

Статья 9. Гуырдзыстоны оккупацигонд территоритыл уæвæг хъæууон-хæдзарадон нысаниуæджы зæххытыл исбонад  
Гуырдзыстоны оккупацигонд територитыл уæвæг хъæууон-хæдзарадон нысаниуæджы зæххытæ сты Гуырдзыстоны зæххы фонды хай, кæцымæ хауы сæрмагонд барадон режим. Паддзахад хæс​джын у бахъахъæна æмæ сифтонг кæна уыцы гоймаджы бартæ, кæцытæ закъонон æгъдауæй хицау​иуæг кодтой Гуырдзыстоны оккупацигонд территоритыл уæвæг хъæууон-хæдзарадон ныс​ан​иуæджы зæххыты хицауиуæгады бар. Кæцыфæнды бадзырд, кæцы Гуырдзыстоны закъондæт​тынадæй банысангонд домæнтæ халы, Гуырдзыстоны оккупацигонд территоритыл хъæууон-хæдзарадон нысаниуæджы зæххыты тыххæй, нымад цæуы æнæрастыл бадзырд сарæзты моментæй æмæ нæ расайдзæн барадон фæстиуджытæ. 
 Сæр III
Ивгæ æмæ хатдзæгон уагæвæрдтæ  
Статья 10. Ивгæ уагæвæрдтæ  
1. Ацы закъонæй сфидаргонд арæнæвæрдтæ нæ æрлæууын кæнынц ацы закъоны архайынадмæ Гуырдзыстоны закъондæттынадæй бæрæггонд домæнты æххæст кæнынæй лæвæрд/арæзт барты бæлвырдгæнæг документы бындурыл (тæрхондоны (арбитражы) акт, индивидуалон админист​ративон-барадон акт, бадзырд кæнæ æндæр барадон акт, кæцы хъæууон-хæдзарадон нысаниуæджы зæххы хайыл æвзæрын кæны исбонады бар), афтæ-ма «физикон æмæ сæрмагонд барады юридикон гоймаджы хицауиуæгады (пайда кæныны) уæвæг зæххы хæйттыл исбонады бары банымайыны тыххæй» Гуырдзыстоны закъонæй сфидаргонд фæткæй закъонон хицауиуæгады (пайда кæныны) уæвæг хъæууон-хæдзарадон нысаниуæджы зæххы хайыл бары регистрацийы.  
2. Ацы закъон йæ тыхы бацæуыны рæстæджы, кæд фæсарæйнаг гоймаджы кæнæ Гуырдзыстоны регистрацигонд уыцы сæрмагонд барады юридикон гоймаджы, кæцыйы доминант партнер у фæса​рæйнаг кæнæ/та фæсарæнты регистрацигонд юридикон гоймаг кæнæ кæцыйы доминантæн нæй гæнæн сбæрæг кæнын ацы закъоны 4-æм статьяйы фыццаг пункты «г» дæлпунктмæ гæсгæ, исбо​нады бар хъæууон-хæдзарадон нысаниуæджы зæххы хайыл регистрацигонд у кæнæ регист​рацигонд æрцæудзæн ацы статьяйы фыццаг пунктмæ гæсгæ, уæд ацы закъоны нысангонд хæстæ нæ хауынц ацы бармæ.

3. Ацы закъон йæ тыхы бацæуыны фæстæ, кæд Гуырдзыстоны æмбæстагæн, кæцыйы бар хъæууон-хæдзарадон нысаниуæджы зæххы хайыл регистрацигонд у, урæд цæуы Гуырдзыстоны æмбæс​тагдзинад, регистрацигонд барыл нæ хæлиу кæны фæсарæйнаг гоймагæн ацы закъонæй нысангонд хæстæ.  
Статья 11. Тыхсæфт нормативон акттæ 
Тыхсæфтыл нымад æрцæуæд:

а) «Хъæууон-хæдзарадон нысаниуæджы зæххы исбонады тыххæй» Гуырдзыстоны 1996 азы 22 мартъийы закъон (Парламенты бæрнад, №007, 30.04.96, ф. 17);

б) «Хъæууон-хæдзарадон нысаниуæджы зæххы исбонады тыххæй» Гуырдзыстоны закъоны арха​йынады тыххæй Гуырдзыстоны 1997 азы 15 майы (Парламенты бæрнад, №23-24, 7 июнь, 1997, ф. 16).

Статья 12. Закъоны архайынад 
1. Ацы закъон, ацы закъоны 5-æм статьяйы фыццаг æмæ 7-æм статьяйы 3-аг пунктæй дарддæр, архайын райдайæд мыхуыры рацыдæй уайтагъд.
2. Ацы закъоны 5-æм статьяйы фыццаг æмæ 7-æм статьяйы 3-аг пункт архайын райдайæд 2020 азы 1-аг январæй.

Гуырдзыстоны президент

Зурабишвили Саломе   
Тбилис,

25 июнь 2019 аз.

